
iqtisodiy rivojlanishga hissa qo‘shadi. Biroq, samarali va barqaror ishlab chiqarish 

uchun resurslardan oqilona foydalanish muhim. 

PISTIYA O‘SIMLIGINING OQOVA SUVLARNI TOZALASHDAGI 

Annotatsiya: Dunyoda suv zahiralarining, jumladan yer usti va yer osti suv 

larining sanoat korxonalari chiqindilari bilan keskin ifloslanishi insoniyat oldida 

turgan tashvishli muammolaridan biriga aylanib bormoqda.  Mamlakatimizdagi 

daryolar, kanallar, suv omborlari va yer osti suv resurslariga bo‘lgan antropogen 

ta’sirlarni kamaytirish, ifloslangan suv havzalarini tozalashda tabiiy biotexnologik 

yechimlarni qo‘llash bugunnning dolzarb vazifalaridan biri hisoblanadi. Ushbu 

maqolada aynan pistiya o‘simliklari yordamida oqova suvlarni tozalash 

imkoniyatlari haqida so‘z yuritiladi. 

Kalit so‘zlar: Pistiya, mikroorganizm, biotexnologiya, biotexnologik va 

biologik tozalash, gidrokimyoviy va mikrobiologik tozalash. 

 

Hozirgi kunda dunyodagi eng global ekologik muammolardan biri suv va 

hovuzlarning turli chiqindilar bilan ifloslanishining oldini olishdir. Ishlab 

chiqarishning kengayishi natijasida chuchuk suvning ifloslanish darajasi, u bilan 

bog‘liq ekologik muammolar aholi salomatligiga ham salbiy ta’sir ko‘rsatmoqda. 

Bunday sharoitda aholi punktlari, sanoat korxonalari, irrigatsiya tizimlari va 

kommunal va qishloq xo‘jaligi korxonalaridan to‘g‘ridan-to‘g‘ri tabiiy va sun’iy 

suv havzalariga chiqayotgan barcha turdagi oqava suvlar tozalanmagan yoki to‘liq 

tozalanmaganligi natijasida ifloslanadi va oqova suvlarga aylanadi [4]. 

O‘zbekistonning bir qator sanoat korxonalarida ishlab chiqarishning ko‘p 

miqdordagi turli xil chiqindilari, ayniqsa, oltin va boshqa turdagi metallar ajratish 

jarayonining oqova suvlari ishlatishga yaroqsiz bo‘lib, maxsus havzalarda 

saqlanmoqda va ularning miqdori yildan-yilga ko‘payib, katta maydonlarni egallab 

turibdi. Natijada atrof-muhitni muhofaza qilish, sanoat oqova suvlarini 

tozalashning ekologik xavfsiz texnologiyasini yaratish zamonaviy 

biotexnologiyaning eng dolzarb mummolaridan biri bo‘lib qolmoqda. Shu boisdan 

qoldiq oqova suvlarni tozalashning samaraliva arzon usullarini ishlab chiqish 

zamonaviy biotexnologiyaning dolzarb masalalaridan biridir. 

Yuqori suv o‘simliklari oqova suvlarni biogen tuzlar: ammiak, nitrit, nitrat, 

sulfatlar, xloridlardan tozalaydi, fotosintez natijasida suvdagi kislorod miqdori bir 

necha marta ortadi. Yurtimizda, oqova suvlar tarkibidagi patogen ichak va boshqa 

aʼzolari kasalliklarini qoʻzgʻatuvchi bakteriyalar hamda suvdagi muallah 

moddalarni singdirish va tozalash, suvda erimaydigan moddalarni kamaytirish 

usullari bo‘yicha qator ilmiy izlanishlar amalga oshirilgan [1]. 

Yer yuzasidagi tabiiy suv manbalari (daryolar, koʻllar va boshqalar) suvini 

vodoprovod tarmog‘iga yuborishdan oldin tindiriladi, tiniqlashtiriladi va 

zararsizlantiriladi. Tozalash inshootlarida tindirish va tiniqlashtirishda suv 

tarkibidagi muallaq va kolloid (mayda) zarralar suv tagiga cho‘kadi, suvga maxsus 

idishlarda alyuminiy sulfat va xlorli temir bilan ishlov beriladi, suv shagʻal, qum 

qavati, baʼzan esa gʻovak sopol filtrdan oʻtkaziladi. Suv tarkibidagi vodorod sulfid, 

metan, radon, karbonat angidrid boshqa erigan gazlarni ketkazish uchun suv 

degazatsiyalanadi. Suv tarkibidagi ortikcha ftorni kamaytirish uchun suv 

faollashtirilgan alyuminiy oksid orqali suzib oʻtkaziladi. Agar suv tarkibida 

radioaktiv moddalar borligi aniqlansa, u dezaktivatsiyalanadi. Agar suvda noxush 

hid boʻlsa, faollashgan ko‘mir, ozon, kaliy permanganat yoki xlor II oksid bilan 

ishlanadi [7]. 

Oqova suvlar (sanoat korxonalari, maishiy korxonalar va turar joylardan 

chiqadigan iflos suvlar va yogʻin suvlarni tozalash masalalari tabiatni mahofaza 

qilishning muhim bir qismi hisoblanadi. Oqova suvlar tarkibidagi balchiq, kolloid 

va erigan moddalar tindirgichlarda choʻktiriladi, zararli moddalar biologik 

usullarda zararsizlantiriladi. 

Pistiya (suv karami) kuchalagullilar oilasiga mansub o‘simlikdir. Pistiya suv 

yuzasida qalqib o‘suvchi, qisqargan poyali, barglari yassi eshkaksimon o‘simlikdir. 

Introduksiya sharoitida bo‘yi 20-40 sm gacha yetadi. Ildiz bo‘g‘zidan chiqqan 

barglari qalin bog‘lam hosil qilib, yuqori qismi yashil, bo‘ylamada chiziqsimon 

chuqur izlar mavjud. Barglarining butun sathi qalin, ko‘p hujayrali, shaffof 

tukchalar bilan qoplangan. O‘simlik barglarida aerenxima to‘qimalari yaxshi 

rivojlanganligi sababli, suv yuzasida qalqib o‘sadi. Pistiyaning ildiz tizimi 

popuksimon, uzunligi 50-60 sm. Pistiya Yer sharining ko‘pgina tropik va subtropik 

mintaqalaridagi suv havzalarida daryo qirgoqlarida va ko‘llarda, suv omborlarida 

katta-katta suv o‘tloqzorlarini hosil qiladi. O’zbekistonda pistiyani laboratoriya 

sharoitida qishda issiqxonalarda shisha plastik idishlarda va akvariumlarda, beton 

hovuzlarda, yozda esa temir beton lotoklarda va sementlangan hovuzlarda ochiq 

havoda o‘stirish mumkin [5]. 

Pistiyani o‘stirish uchun ozuqa muhiti sifatida turli xil hayvonlar: qo‘y, 

qoramol, cho‘chqa, ot go‘ngidan, parranda go‘ngi, chorvachilik majmualari, 

qoramollarni bo‘rdoqiga boqish xo‘jaliklari, kanopni qayta ishlash zavodlari, 

mineral o‘g‘it ishlab chiqarish korxonalari, biokimyo zavodlari, pillakashlik 

fabrikalari, go‘sht kombinatlari, shahar maishiy xizmat korxonalaridan chiqadigan 

oqava suvlar va kanop mineral ozuqa muhitidan foydalanish mumkin. Olib 

borilgan gidrokimyoviy va mikrobiologik tadqiqotlarimiz natijalariga ko‘ra, turli 

oqova suvlarni 12-15 sutkada to‘liq biologik tozalashi mumkin. Bu vaqt ichida 

saprofit mikroorganizmlar soni ming martagacha, ichak tayoqchalari guruhi 

bakteriyalari esa uch-to‘rt kundan keyin umuman uchramaydi. Suv tarkibidagi 

mikrofloraning miqdori keskin kamayib, o‘simlik va hayvonlar uchun patogen 

hisoblangan mikroskopik zamburug‘lar yo‘qolib ketadi. Suvning fizikaviy va 

kimyoviy ko‘rsatkichlari yaxshilanadi, ya’ni suvning oksidlanishi darajasi 

kamayadi, suvdagi azot va fosfor ionlari o‘simliklar tomonidan deyarli to‘la 

o‘zlashtiriladi, suvda erigan kislorod miqdori ko‘payadi, oqova suv tiniqlashadi va 

qo‘lansa hidi yo‘qoladi [6]. 

Biologik tozalash jarayonida oqova suvlar tarkibidagi hamma bakteriyalardan, 

ayniqsa kasallik keltirib chiqaruvchilaridan xalos bo‘lish imkoniyati yo‘q. Shu 

sababli biologik tozalashni amalga oshirilgandan so’ng suv suyuq, xlor yoki xlorli 

oxak bilan dezinfeksiya qilinadi. Natijalarga ko‘ra, fitoplankton organizmlar, 

suvdagi minerallar va karbonat angidrid tufayli o‘sib, rivojlanadi, fotosintez 

jarayonida oqova suvdagi turli xil mineral elementlarni o'ziga singdiradi va 

ularning suvdagi tarkibini kamaytiradi. Shundan so‘ng fitoplankton suvni kislorod 

bilan boyitib, mikroorganizmlar uchun aerob sharoit yaratgan, mikroorganizm esa, 

o‘z navbatida, organik moddalarning mineral moddalarga parchalanishi 

munosabati bilan oqava suvlarning ko‘p miqdorda organik moddalar bilan 

tozalanishi aniqlangan[2]. 

Albatta, suvda o‘sadigan o‘simliklarning soni va turini, shuningdek, oqova 

suvlarning fizik-kimyoviy tarkibini o'rganish juda qiyin. Shuning uchun keyingi 

yillarda oqova suvlarni biologik tozalashda maxsus iqlimlashtirilgan o‘simliklar 

qo‘llaniladi. Binobarin, iqlimga moslashgan ryaska, pista, azol va evkalipt 

o‘simliklarining biofiltrlanish darajasi juda yuqori ekanligi aniqlandi. Sanoat va 

qishloq xo‘jaligi korxonalari oqova suvlarini biotexnologik usullar asosida tozalash 

uchun yuqori suv o‘simliklaridan pista (Pistiya stratiotes L.) va mayda ryaska 

(Lemna minor L.) o‘simliklaridan foydalanildi. Natijada chiqindi suvlarda ularning 

o‘sishi, rivojlanishi, ko‘payishi, suvni organo - minerallardan tozalash darajasi 

aniqlandi. Pistiya (Pistiya stratiotes L.) neftni qayta ishlash zavodlari, 

parrandachilik korxonalari va suv inshootlari oqava suvlarida faol rivojlanib, 1 m2 

suv yuzasidan 100-120 dan 800-900 grammgacha biomassa hosil qilgan. Bundan 

tashqari, u yuqori suv o‘simliklari tomonidan oqova suvlarni tozalashda ham 

qo‘llanilishi aniqlangan. Bu albatta, biotexnologiyaning katta yutuqlaridan biri 

desak, mubolag‘a bo‘lmaydi. Suv o‘simlik suvidan mineral moddalarni 

o‘zlashtiradi, suvni turli ifloslantiruvchi moddalardan tozalaydi va ko‘proq 

o‘simlik biomassasini hosil qiladi.  

